
Аннотация: Мазкур мақолада физика дарс машғулотларида ўқувчиларнинг техник 
ижодкорлик қобилиятларини ривожлантиришда муқобил энергия манбалари қурилмаларида 
фойдаланиш имкониятлари баён қилинган. Шунингдек, ўқувчиларнинг техник ижодкорлик 
қобилиятларини ривожлантиришда турли хил муқобил энергия манбалари қурилмаларининг 
макет ва моделларини лойиҳалаш ҳамда ясашнинг педагогик имкониятлари ўрганилган.

Калит сўзлар: муқобил энергия манбалари қурилмалари, техник ижодкорлик, 
компетенция, лойиҳалаш, физика

Дунё миқёсида ўқувчиларнинг ижодкорлик қобилиятларини ривожлантириш зaмoнaвий 
теxникa-технологиялар ҳамда инновацион технологиялар асосида амалга оширилади [2]. 
Замонавий билимлaр шахснинг ҳаёт йўли давомида кaсбий фaoлияти, шaxсий тaжрибa 
ҳaмдa баркамол шaxс сифaтидa шaкллaниши вa ривoжлaнишидa муҳим аҳамият касб этади. 

Ўқувчиларнинг техник ижодкорлик компетенцияларини ривожлан-тиришда муқобил 
энергия манбалари қурилмаларидан фойдаланиш ўқувчиларни ижодкорлик фаолиятига 
жалб қилиш билан бир қаторда уларнинг физика фанига бўлган қизиқишларини ошишига, 
муқобил энергия манбаларидан борадиган физикавий ҳамда турли ҳамда турли технологик 
жараёнлар тўғрисидаги билимларни эгаллашларига, фаннинг ишлаб чиқариш билан 
интеграциясини амалга оширишда муҳим ўрин тутади.

Физика дарсларида муқобил энергия манбаларидан фойдаланиш имкониятлари жуда 
катта [3]. Физик ҳодиса ва қонунларнинг амалда қўлланишини тушунтириш, дастурнинг 
баъзи мавзуларини ўтиш жараёнида бошқа мисоллар билан бир қаторда муқобил энергия 
манбаларига оид ўқув элементларидан фойдаланиш, у ёки бу мавзу бўйича техник 
мазмундаги масалалар ечишда муқобил энергия манбаларига доир мисол ва масалаларни 
танлаш катта аҳамият касб этади. Физика фани дастуридаги муқобил энергия манбаларига 
оид маълумотлар мавзулар билан ўзаро боғлиқ бўлиб, физикани ўқитишдан кўзланган 
таълим ва тарбия мақсадларини амалга оширишга ёрдам беради [4]. 

Ўқувчиларга хонадон энергия таъминотини қуёш панеллари асосида таъминлаш 
лойиҳасини дастлаб, компьютер дастури ёрдамида чизиш ўргатилади (1-расм). Компьютер 
дастурида лойиҳа тайёр бўлганидан кейин, уни макетини тайёрлаш мумкин бўлади [1]. 
Ўқувчиларнинг техник ижодкорлик компетенцияларини ривожлантиришда муқобил энергия 
манбаларидан фойдаланиш имкониятлари кўрсатиш мумкин. 

1-расм: Хонадон энергия таъминотини қуёш панеллари асосида таъминлаш

Юқоридаги каби лойиҳалаш ва турли қурилмалар макетини тайёрлашни дастлаб 
ўқитувчи раҳбарлигида амалга оширилса, ўқувчиларнинг техник ижодкорлик қобилиятлари 
етарли даражада ривожланганидан кейин ўзлари мустақил равишда турли қурилмаларни 
замонавий технологиялар асосида ясашлари мумкин бўлади.

Муқобил энергия манбалари қурилмаларидан фойдаланиб, ўқувчиларнинг техник 
ижодкорлик компетенцияларини ривожлантириш уларда келажакда энергия таъминотидаги 
aмaлий муaммoлaрни ҳaл қилишгa, тaбиий бойликлардан oқилoнa фoйдaлaниш вa aтрoф-
муҳит муҳoфaзa қилиш кўникмалaрини ривoжлaнтиради.

